
T
sy ny any an-drenivohitra ihany, fa sahirana
amin’ny resaka fitrandraham-baovao koa ny
any amin’ny faritra amin’izao fotoana, noho ny

antony samy hafa: ao ireo loharanom-baovao tsy mi-
sokatra ny fanomezany vaovao, ao ny teritery
amin’izay asa fanaovan-gazety izay, ny tsy fisian’ny
fiarovana ho an’ny mpampita sy mpizara vaovao
manao fanadihadiana lalina, sy mampitsakafona
loha-hevitra isan-karazany,… Anisan’ny manana
olana amin’izay fitrandraham-baovao izay amin’izao
fotoana ny any amin’ny faritra Menabe. Manomboka
sahirana ireo mpanao gazety ato amin’ny faritra Me-
nabe amin’ny fidrandrahana vaovao, satria dia misy
ny tsindry sy sakatsakana, satria vao tsy ela izay no
nahenohana fa  misy baiko ho fanilihana ny mpanao
gazety izay tsy mpomba ny fitondrana  avy any am-
bony any, hoy ny tompon’andraiki-panjakana iray ary
isan’ny niantefan’izany resaka izany moa ny mpanao
gazety eto amin’ny gazety Ny Valosoa Vaovao. Tsy
vitan’izay fa misy koa ny ramatahora izay miseho
isan’andro ataon’ny mpiara-dia amin’ny fitondrana ary
vao ny alarobia teo no nahazo antso avy amin’ny na-
mana tsara-sitrapo koa ny mpanao gazety, fa misy
olona manaraka akaiky ary mety hamoronana dos-
sier, satria tsy mety amin’ny sasany ny marina mi-
voaka. Hatreto dia mitaintaina isaky ny manao ny asa
ary hitan’ny olona sasany izany fanaovana tsinontsi-
nona ny mpanao gazety izany dia manao koa izy ireo

toy ny tranga izay niseho tamin’ny alatsinainy teo ta-
min’ny mpanao gazety roa vavy dia Razafindrahety
Suza avy ao amin’ny radio RVS Morondava  sy
Amicko Philbert avy ao amin’ny radio Antsivabe Mo-
rondava, tonga nitrandraka vaovao teny amin’ny toby
fiantsonan’ny fiarakodia izay manao ny zotra Nasio-
naly, nataon’ireo mpitatitra tao amin’ny koperativa
Contrasam tsinontsinona ary nihàran’ny herisetra
ara-moraly sy ny  fanevatevana ary ny fanambaniana
ny gazety sy ny asa fanaovan-gazety ary tsy nahazo
fanazavana mikasika ny fampiakarana ny saran-da-
lana, satria moa ity kaoperativa ity dia isan’ny tonga
dia nampiakatra ny saran-dalana ho dimy alina ariary,
raha mbola tsy nisy toromarika nivoaka akory. Miaina
ao anaty teritery tanteraka ary toy ny tsy misy mpiahy
ny mpanao gazety ato Menabe amin’ny fanatantera-
hana ny asany, tsy vitan’izay fa sady tsy hita ary  tsy
hahenoana feo ny filoha lefitry ny OJM ato Menabe
na dia maro aza ireo tsindry izay efa nitarainan’ny
mpanao gazety tamin’ny filoha lefitra dia ny valin-teny
azo tamin’izay dia ny hoe: mbola hivory isika dia na-
nomboka teo no tsy hita izy na ny fankalazana ny 3
Mey aza tsy natrehany. Efa miezaka mandray  ny an-
draikiny ihany ny fikambanan’ny mpano gazety aty
Menabe, nefa mila ny fanampian’ny rehetra, satria
zon’ny olom-pirenena rehetra ny hahazo vaovao ma-
rina sy maro lafy.

Faritra Menabe

Sahirana amin’ny fitrandrahana vaovao ireo mpanao gazety

Ny Valosoa sy hadihady

www.gvalosoa.com

Tanora Malagasy sy Kao-
môriana miisa 4, no voa-
fantina hisitraka ny fan-
daharanasa, ho an’ny ta-
nora mpitarika any Etazo-
nia. Voafantina hisitraka
ny fandaharanasa Alumni
Enrichment Institute
(AEI), ny tanora Malagasy
mpitarika miisa 3, sy ko-
môriana iray, izay efa
nandray anjara tamin’ny
YALI Mandela Washing-
ton Fellowship tamin’ny
taon-dasa. Any amin’ny
Oniversiten’i Georgie i
Randrianonenana Vony,
no hisitraka io fandahara-
nasa io, raha toa ka ao
amin’ny Oniversiten’i
Washington i Rakotoari-
son Henintsoa Daniel, ao
amin’ny Oniversite Dre-
xel ao Philadelphie any
Pennsylvanie i Andriama-
lala Heriniaina Zhita Irè-
ne, ary any amin’ny Oni-
versiten’i Texas, any Aus-
tin, i Aincha Aboubakar
Oumadi izay avy any
Kaomôro.
Hisitraka ny fifampizarana
any Etazonia mandritra ny
3 herinandro ireo tanora
mpitarika ireo. Hanom-
boka anio 16 jolay, ka ha-
tramin’ny 6 aogositra dia
hiara-hiasa amin’ireo ta-
nora Amerikana mpitarika
izy ireo ary hampihatra
izay noratoviny nandritra
ny fiofanana YALI Man-
dela Washington tamin’ny
taona 2021. Ny birao mi-
sahana ny fampianarana
sy ny kolontsaina ao
amin’ny Departemantam-

panjakana Amerikana, no
miandraikitra ity fanda-
haranasa ity, miaraka
amin’ny fikambanana tsy
miankina IREX. Ny Alum-
ni Enrichment Institute dia
mampitombo ny fifandrai-
sana eo amin’i Etazonia
sy ireo firenena afrikana
49 aty atsimon’i Sahara,
ho fanamafisana ireo an-
drim-panjakana demôkra-
tika, sy hanomezana
vahana ny fitomboan’ny
harin-karena ary hanatsa-
rana ny filaminana sy ny
fandriampahalemana aty
Afrika.
Tafiditra ao anatin’ny fan-
daharam-potoana ny fan-
draisana sy ny fihaonana
voalohany ao Washington

DC, ny 16 ka hatramin’ny
22 jolay izao. Aorian’izay
dia samy hamonjy ny toe-
ram-piofanany mandritra
ny tapa-bolana ireo
mpandray anjara. Mandri-
tra ny hetsika rehetra dia
sady hanana fifandrai-
sana amin’ny Amerikana
ireo mpandray anjara, no
hanatsara ny fahaiza-ma-
naony amin’ny alalan’ny
fiofanana momba ny fa-
haiza-mitarika, ny fiana-
rana, ary ny fampitom-
boana isa ireo olom-pan-
tany. Sady ho afaka mi-
tady vahaolana amin’ireo
fanamby maika mila atre-
han’ny firenena niaviany
avy izy ireo mandritra ny
diany any Etazonia, no

hiaraka hiasa amin’ireo
mpitarika Amerikana sy
Afrikana hafa. Ankoatra
ny fahaizana amam-pa-
halalana izay horatoviny
dia handray anjara amin’
ny fiainan’ireo fiarahamo-
nina Amerikana izay hisy
azy, ireo mpandray anjara
ireo, amin’ny fanaovana
asa iombonana sy ny fifa-
nakalozana ara-kolont-
saina ary ny fifandraisana
mivantana.
Ny fiofanana YALI Man-
dela Washington dia fan-
daharasan’ny Departe-
mantam-panjakana Ame-
rikana, izay vatsian’ny go-
vernemanta Amerikana
vola ary tantanan’ny IREX. 

Isambilo

Mpanao gazety Ony Rambelo

nalevina any amin’ny fasan-
drazany eny ambatomirahavavy

Que le Sacré Cœur de Jésus
soit loué, adoré et glorifié à
travers le monde pour des
siècles et des siècles, Amen.

PRIERE AU SACRE CŒUR

Remerciements au Sacré Cœur pour faveurs obtenues.
Fy R.

Dites cette prière 6 fois/ jour pendant 9 jours et vos
prières seront exaucées même si cela semble impossi-
ble. N’oubliez pas de remercier le Sacré Cœur avec pro-
messe de publication quand la faveur sera obtenue.

Ireo tanora mpitarika, hanaraka fiofanana indray any Etazonia.

Hay `nareo hiaiky ihany ve ry tary mpisavoana

Fa tsy afaka hampandroso noho ny trosa sesehena ?

Dia mba inona lazao no mbola antony hijoroana,

Moa tsy tsara ve ny miala mba ho fanajana tena ?

Sa fitiavam-boninahitra no manery mba hirotsaka,

Ary ny fitiavam-bola no mibahana ao an-tsaina ?

Miatoa ry tsy mahomby , mijanòna ry kapotsaka,

F`efa tena vaky vava hatramin`ny “tary mpanamaina”!

Mpanakanto maro izao no efa hita fa mivondrona

Mba handà ny “fitsabahana” mahazatra ny mpitondra,

K`aza mifanahin-dalitra raha tsy hoe dia efa dondrona,

Ary aza tia bontolo ka hanao « lohan`ampondra » !

Fa ny mety , tsotra ihany , `ndeha ilaozy re ny lasy

F`efa ampy ny efa-taona nitondrana firenena.

Raha izao no mbola hitohy, vao mainka ho maro indray ny gasy

Hanampy isa ireo mpangataka sy ireo mpatory an-tsena !

TSIMIMALO (15-07-22)

Ho an-dRainilaingaHo an-dRainilainga
sy ny tarinysy ny tariny

TONONKALO

Ny fanaovam-beloma farany, ny nofo mangatsiakan’i Ony
Rambelo teny Ambatomirahavavy omaly.  

Omaly no nanaovam-beloma farany ny nofo mangat-
siakan’ny namana mpanao gazety Ony Rambelo, tao
aorian’ny fotoam-pivavahana ho fanomezam-bonina-
hitra an’Ilay Tsitoha tao amin’ny FJKM Imerintsiafindra
Ambatomirahavavy dia nalevina tao amin’ny fasan-dra-
zany eny an-toerana ihany izy. Nanotrona farany ny
nofo mangatsiakany: ireo havana, tapaka sy namana,
indrindra ny fianakaviamben’ny tontolon’ny serasera,
amin’ny maha-mpanao gazety sy mpanentana fanda-
harana an’i Ony Rambelo fahavelony. Ny alakamisy
hariva teo izy dia notoloran’ny fitondram-panjakana, ny
mari-boninahitra chevalier de l’ordre national Mala-
gasy, tao aorian’ny nahalasanany, na à titre posthume.
Nitsapa alahelo ny fianakaviany koa talohan’io fotoana
io, ireo mpanao gazety, mpanentana fandaharana, na-
man’i Ony Rambelo fahavelony. Namana, rahalahy, efa
tonian-dahatsoratry ny gazety Valosoa Rambelo faha-
velony. Mandria am-piadanana Ony Rambelo.

Ny Valosoa

Fandaharanasa alumni EnrichmEnt institutE

tanora malagasy sy Kaomôriana 4 voafantina hisitraka

izany any Etazonia


